
　十年台有力焉

禮部尙書余有丁入文淵閣

太子太保禮部尙書文淵閣大學士馬自強卒謚文莊　


 


 


 


 


 


 


 


 


 

--

癸未〈萬曆十一年〉

二月會試以禮部尙書兼文淵閣學士余有丁吏部侍郎

兼侍讀學士許國充主考官取李廷機等三百六十人

三月廷試賜進士朱國祚李廷機劉應秋等及第出身有

差

　是科庶吉士二十八人以吏侍陳經邦禮侍周子義敎

　習之李廷機姜鏡劉應秋史夢麟周應賓鄒德溥姜應

　麟葉向高郭正域徐大化王士崧梅國楨王士琦梅守

　峻徐應聘梅國樓梅鵾祚文聲最著而葉李方朱涂張

　位至台柱〈出三元考〉

　時申玄渚張首岑並舉南宮魏見泉條陳時事因言

　廷試閣臣爲讀卷官其子須俟去任後方可預試蒲州

　不悅見泉貶外李修吾救之亦貶有請于文定者曰近

　來直言之士不乏相國亦率能優容但科塲事鮮有樀

　及者以此爲執政所諱不敢犯手也今獨見泉奮言之

　比得　嚴旨各各袖手旁觀獨李修吾抗疏固爭竊以

　爲此兩人方是眞能直言相國能于此兩人優容方是

　眞能優容願熟思之文定曰君言固是第有張老先生

　主裁吾不得而強也無何蒲州憂歸文定日以魏李二

　君爲念比孫月峯在選司文定與商之卽日具疏見泉

